
1834, 1860, 1868, 1927, 1954, 1987

Els vevan piars la tema dil «nausch dargun
Zavragia». Cartevan buca pli als vegls e
vevan calau culs rusaris. Mettevan era
«gronda speronza sil grond e ferm rempar
baghiaus els anno 1890 cun agid de can-
tun e confederaziun».

Quei rempar ch'els vevan survegniu pér
suenter las catastrofas da 34, 60 e 68, per-
quei che la Bassa protegeva la Bassa ed ils
cantuns da muntonga vevan mo excepziu-
nalmein in plaid el Cussegl. lls 2 d'october
anno 68 per semeglia cu «I'aua de Val
menava ora mobilias, iseglias, magnucas,
resti, crusch de sonteri, lena da baghetgs e
perfin cadavers de glieut e tiers» lu vevan
ins detg a quels da Berna tgei che la correc-
ziun dil Rein ella Bassa porti e ch'ei seigi
obligaziun «che la Ligia stendi ora siu pro-
tegiont maun era sil Grischun e tschaffi il
mal pellas ragischs».

Quella gada vev'ella capiu e pagau in
grond e ferm rempar ed ussa ina da quellas
draccas da favugn!

Zignau, il settember 1927: lls umens vevan
derschiu pégns e plontas el vau per che la
furiusa Zavragia rumpi buca ora. Adum-
batten! «Prendend cun sesez il pli necessa-



ri han ils sventirai habitonts bandunau lur
casas en fuigia encurend albiert en clavaus
e nuegls dado il vitg e nunsavend, sch'els
sapien aunc ina gada passar sur la sava de
lur esch ni buc.»

Duront quella sgarscheivla notg da pater-
nos vevan els buc’anflau ina risposta a lur
pertgei.

Il cussegl pign, lez schon: «Conburgheis!
Nus vulein prestar agid scadin secund sias
forzas a quels, ch'ein vegni per tut lur fatg
tras la forza dils furius elements, per mun-
conza della pusseivladad da saver sesegi-
rarl»

60 onns pli tard gudin nus I'aua gronda live
al radio. Ina catastrofa ei meglier ch'in cri-
mi. L'inscenaziun bein enconuschenta ed
ils adjectivs tuts davontier. Il politicher lau-
da la lavur che vegn prestada ed emper-
metta milliuns aunc duront ch'ei dracca.
Ferton che nus spitgein vess ils maletgs dal-
la televisiun sesan ils impressaris ensemen,
schazegian ils donns e partan la lavur.
Speran che I'aura tegni.

Bein sidretg stattan ils mitschai e miran e
miran . . .

Gieri Venzin (tenor ils rapports en la Gasetta Romontscha
davart las catastrofas)

